
BANDO 

Veciños e veciñas de Cambre,

Por  mor da alerta comunicada por  EMALCSA na que advirte de dificultades para asumir a alta
demanda de auga que se está a experimentar desde finais do mes pasado, co risco de crearse
unha situación complicada para garantir a subministración necesaria para atender as necesidades
diarias  da  poboación,  ponse  no  coñecemento  da  veciñanza  que  se  están  a  levar  a  cabo  as
actuacións necesarias para restablecer a normalidade da subministración, pero tamén temos que
poder afrontar a prolongación deste estado de ser necesario. Para iso, precisamos da colaboración
activa da veciñanza,  de xeito  que impulsemos un consumo responsable  que axude a manter  a
reserva  de  auga  o  maior  tempo  posible  no  caso  que  cheguemos  a  unha  situación  de
desabastecemento.

Por parte do Concello e con carácter inmediato vanse adoptar as seguintes medidas: 

- Restrición do uso en fontes ornamentais e elementos similares.
- Eliminación do baldeo de rúas para a súa limpeza.
- Prohibición do enchido de piscinas.
- Redución dos regos públicos e privados.
- Redución do lavado de vehículos.
- Control de consumos en edificios e instalacións municipais
- Control das perdas da rede de abastecemento para detectalas e minimizalas.

Así  mesmo, debe insistirse en que perante unha situación como a que se está a experimentar,
resulta imprescindible realizar un uso responsable  da auga e adoptar medidas de aforro no seu
consumo,  evitando  malgastala  e  minimizando  os  usos  prescindibles.  Por  tal  motivo,  solicito  a
colaboración  da  veciñanza,  das  institucións  públicas  e  privadas  e  das  empresas  con  sede  no
concello  para que adopten todas as medidas posibles para evitar  o gasto  innecesario de auga.
Sirvan de exemplo as seguintes:

Reducir o lavado de coches fóra dos establecementos autorizados.
- Reducir  a  rega  de  hortas  e  optimizar  os  recursos  na  rega  e  na  gandería,  revisando  os

elementos que poidan ter fugas de auga, e empregando o sistema de goteo.
- Revisar fugas en baños e cociñas.
- Usar racionalmente a auga no aseo persoal.
- Usar electrodomésticos a carga completa.
- Lavar froitas e verduras en recipientes.
- Instalar filtros atomizadores ou difusores nas billas da casa.

Como alcaldesa solicito a máxima colaboración de todos e todas.

En Cambre, a 11 de agosto de 2025

A alcaldesa
Diana Piñeiro Fernández

Adro, 1-15660 CAMBRE (A CORUÑA)  Telf. 981 613 128   Fax 981 675 969    E-mail: cambre@cambre.org    www.cambre.org

